
Sizin əlinizdə təsiredici ünsiyyətə dair yeni vəsait var. Öz 
ideyalarınızı ətrafdakılara çatdırmağa ehtiyac duyursunuzsa 
və təqdimatlarda, çıxışlarda, kütləvi tədbirlərdə iştirak et-
mək istəyirsinizsə, bu kitabı hökmən oxuyun. 

Uzun-uzadı məruzələr və cansıxıcı mühazirələr keçmiş-
də qaldı. Müasir dünyada dinləyicilərə öz fikrinizi çatdırmaq 
üçün cəmi bir neçə dəqiqə vaxtınız var. Bu kitabda təsirli küt-
ləvi çıxışla necə möcüzə yaratmaq haqda söhbət açılır. Bu 
sahədə ən nüfuzlu adamın məsləhətindən istifadə edin. Və 
sizin çıxışınız unudulmaz olacaq. 

 
“Kris Anderson, sadəcə, təsirli çıxışların sirlərini açıqla-

mır, o, kütləvi çıxışların mədəniyyəti haqda da söhbət açır. 
Hər bir adam – bənnadan tutmuş prezidentə qədər öz fikirlə-
rini aydın və inandırıcı şəkildə çatdırmağa məcburdur. Bun-
dan əlavə, müəllif əmindir ki, bizim hər birimizin deməyə nə 
isə sözümüz var. 

atəşin yeni dövrü 

Salonda işıqlar söndü. Səhnəyə bir qadın çıxdı. Onun əlləri tərləmiş, 
ayaqları azca titrəyirdi. Projektorun işığı onun üzünə vurdu və 1200 in-
sanın baxışları ona dikildi. Dinləyicilər onun həyəcanını hiss edirdilər. 
Salonda hiss ediləcək dərəcədə gərginlik hökm sürürdü. Qadın öskür-
məsini bitirib danışmağa başladı. 

Sonra qəribə bir hal baş verdi. 
1200 müstəqil adamın başındakı 1200 beyin qəribə davranmağa 

başladı. Onlar sinxron hərəkət edirdilər. Qadından saçan sehrli güc sa-
londakı hər kəsə təsir edirdi. Onlar birlikdə diqqətlə dinləyir, birlikdə 
gülür, birlikdə ağlayırdılar. Bundan başqa daha nələrsə də baş verirdi. 
Qadının beyin hüceyrələrində kodlaşdırılmış zəngin informasiya axını 
hansısa vasitə ilə toplanaraq salondakı 1200 dinləyicinin beyninə ötü-
rülürdü. Bu məlumat axını həmin adamların beyninə ömürlük həkk 
olunaraq onların gələcək davranışlarına təsirini göstərəcəkdir. 

Qadın səhnədə möcüzə yaradırdı. O, cadugər deyildi, lakin təsiri o 
qədər güclü idi ki, bunu sehr kimi də qəbul etmək olardı. 

Kimyəvi maddələr mübadiləsi əsasında qarışqalar bir-birilərinin 
hərəkətini tənzimləyə bilirlər. Biz bunları bir-birimizin önünə keçərək, 
gözünə baxaraq, əl hərəkətləri və müxtəlif səslər çıxarmaqla edirik. İn-
sanların qarşılıqlı ünsiyyəti, münasibəti dünyadakı möcüzələrdən biri-
dir. Biz bunları daima və qeyri-şüurlu edirik. Bu, ünsiyyətin ən effektiv 
forması olan kütləvi çıxışdır. 

Bu kitabın məqsədi belə çıxışların sehrli təsirini sizlərə izah et-
mək və bu möcüzəni yaratmaq üçün sizə ipucu verməkdir. Lakin bəzi 
məqamları əvvəlcədən qeyd etməliyik. 

Çıxışlarınızı mükəmməl və təsirli etmək üçün vahid düzgün bir üslub 
mövcud deyil. Bunun üçün bir sıra üslublar var. Bilik aləmi bu iş üçün 
geniş bir meydandır. Bilməlisiniz ki, natiqlər və dinləyicilər də müxtəlif-

dirlər. Bu işdə vahid yol tapmaq uğursuzluğa məhkumdur. Dinləyicilər 
anında onlarla manipulyasiya olunduğunu başa düşüb, hiss edərlər. 

Əgər hər hansı bir çıxış üslubu müəyyən bir dövrdə uğur qazan-
mışdısa, o demək deyil ki, bu təsir qalıcıdır. Bunun izahı çox sadədir: 
həqiqətən də, möhtəşəm və uğurlu çıxışın sirri onların yeniliyindədir. 
Biz hamımız insanıq. Bizə eyni şey xoş gəlmir, biz məlum və bayağı işləri 
bəyənmirik. Əgər sizin çıxışınız eşidilibsə və ya hansısa çıxışa bənzəyir-
sə, dinləyicilərə siz xoş təsir bağışlaya bilməzsiniz. Natiqlərin eyni səp-
kidə çıxış etmələrini və ya bir-birilərini yamsılamalarını biz hər şeydən 
az istəyirik. 

Bu baxımdan da kitabdakı tövsiyələri çıxışlarınızda qanun olaraq 
qəbul etməməlisiz. Təsəvvür edin ki, rəngarənglik olsun deyə, mən sizə 
bir sıra üsul təklif edirəm. Bunlardan çıxış edəcəyiniz yerin mühitindən 
asılı olaraq lazım olanı istifadə edin. Sizin başlıca məqsədiniz çıxışınızı 
yalnız sizə məxsus olan şəkildə qurmaq və vacib olanları dinləyicilərə 
çatdırmaqdır. 

Bu, göründüyündən daha da təsirli və təbiidir. Kütləvi çıxışlar insan-
ların şüurunda kök salmış qədim sənət növüdür. Arxeoloji tapıntılar-
dan məlum olmuşdur ki, hələ yüz min illər bundan öncə əcdadlarımız 
tonqal ətrafına toplaşardılar. Dünyanın hər yerində eyni mədəni ha-
disələr cərəyan edirdi: nitqin yaranması ilə insanlar bir-biri ilə öz həyat 
hekayələri, ümid və arzuları barədə bölüşməyə başlamışlar. 

Belə bir tipik səhnəni təsəvvür edin. Gecəyarısıdır. Tonqal yanır. Çır-
pılar alovlanır, qığılcımlar ulduzlu səmaya yüksəlir. Qəbilə başçısı ayağa 
qalxır, bütün baxışlar onun tonqalın işığı ilə işıqlanan müdrik qırışlarla 
örtülmüş üzünə yönəlmişdir. Nağıl başlayır. Qəbilə başçısı danışarkən 
hər bir dinləyici onun təsvir etdiyi əhvalatları daxilində əks etdirirdi. 
Tarixi qəhrəmanların keçirdiyi emosiyaları dinləyicilər öz üzərlərində 
hiss edirdilər. Bu, qeyri-adi effektli bir prosesdir və çoxsaylı idrakların 
ümumi şüurda birləşməsi deməkdir. Tonqal ətrafındakılar zamanla öz-
lərini vahid bir varlıq kimi hiss edirlər. Onlar birlikdə ayağa qalxıb rəqs 
edə, oxuya bilərlər. Və bu birlik içində onları birgə hərəkət etmək, ha-
rasa səfər etmək və ya döyüşə getmək, birgə nəsə tikmək və ya bayram 
etmək nəşəsindən cəmi bir addım ayırır. 

Bu proseslər bu gün də davam edir. Lider və yaxud vəkil kütləvi çıxışı 
zamanı mərhəmət hissi oyatmağa, yaxud həyəcan yaratmağa, öz bilik 
və həqiqətlərini bölüşməyə və ümumi arzudan danışmağa səy göstərir. 


